
EUZKELDUN NESKATiLLAI 

Atsegin txikijak 

Bixtza gauza bena da, neskatil orrek: laster ikusiko dozube, zoritxarrez. 

Baña autortu biar-dogu atsegiñak eta pozak be bai -daukazala. Atsegin eta 

poz orrek, sarri-askotan, geure eskubetan egoten dira, Batzutan geuganatuten 

doguz; bestetzutan alde-eragitten doguz. Augaittik, batzuk poztuten dauzan 

gauza berberak bestetzuk atsekabetuten dauz. 

Iazokunik geyenak atsegingarrijak ixan leikiguz, atsegingarritzat artzen 

ba-dakigu. ¡Zorijontsubak beti umiak ixaten dakijenak! Euren poza zer dan 

bai - dakije. 

Beti atsegin barrijen billa ibiltzen diranak pozik gitxi aurkittuten dabe 

atsegin txikijetan. Pozik bixi-ixaten dakijenak, arau au beteten dabe: biarkuna 

lenengo; atsegiña urrengo. 

Bixitza, atsegiñez beterik dago, gura - dabenentzat. Zugatz orritsubak, 

landara loratsubak; txoritxu abeslarijak, ixar distiratsubak. naikuak dira po-

zaldi andija emoteko. Askotan, baña, atsegin txiki onetatik aldenduten gara, 

lortu ezin-doguzan beste andijaguen billa juaecko. Asko dira bidezkunde 

luze-luziak egitteko. Aberrittik urrun, erri arrotzak ikusteko gura-guratsu egoten 

diranak. Eta Aberri-barruban egin lettekezan bidezkunde polit -atsegingarrijak 

egitten eztakije, Urijan bixi-ixanda, mendira urteten eztakije. Aberrijan dago-

zan landa-zelai orlegijak. mendi jagijak, arru sakonak, bazter ospetsubak, 

toki mattagarrijak eztabez ezautzen. Onek atsegin txatxarrak dira eurentzat, 

atsegin txikijak. 

Baña janzkijetan eta onelako uskerijetan atsegin andijak ixaten dira. 

Neskatil matte orrek: zuben duñak eztiran uskeri gustijetatik aldendu 

zatteze; baña bide-onduan aurkittuko dozubezan lora apal - usaintsubak ez 

ezetsi. Lora onek atsegin txikijak dira, bixitz ben eta latz au arindu ta 

poztuten dabenak. 

Gustijok dogu nor matte-ixan, nori on-egin. Mate ta on-egin dagitsegun 

gutarrai. 

Erri gustijetan eguzkijak argi egiten dau. Geurian be, euzkeldun neska-

til orrek. Matte-daigun, ba, geure erri au: bertan atsegin txikijak bilatzen jakin 

dagigun. Batzubentzat txikijak: guretzako andi-andijak. 

